
Ўзбекистон Республикаси Халқ таълими вазирлиги билан Ўзбекистон таълим, фан ва маданият ходимлари касаба уюшмаси Марказий кенгаши ўртасида 2009-2011 йиллар учун тузилган тармоқ келишувининг якунлари ва 2012-2014 йиллар учун тармоқ келишувини тузиш тўғрисида

Ўзбекистон Республикаси Халқ таълими вазирлиги ҳамда Ўзбекистон таълим, фан ва маданият ходимлари касаба уюшмаси Марказий кенгаши ўртасида 2009-2011 йиллар учун тузилган тармоқ келишувида қайд этилган вазифалар ижросини таъминлаш борасида муайян ишлар амалга оширилди.

Тармоқ келишувининг асоси Ўзбекистон Республикасининг “Кадрлар тайёрлаш миллий дастури” ва “Таълим тўғрисида”ги қонунини ҳаётга татбиқ этган ҳолда, Халқ таълими вазирлиги тизимидаги муассасалар ходимларининг ижтимоий-иктисодий манфаатлари ҳамда ҳақ-ҳуқуқларини муҳофаза қилишга қаратилган. Шу боис, мазкур келишувда қайд этилган мақсад ва вазифаларни рўёбга чиқаришда соҳа ходимларининг меҳнат ҳуқуқлари, ижтимоий, маданий-маърифий ва спорт-соғломлаштириш масалаларига алоҳида эътибор берилди.

Соҳа ходимларининг меҳнатини муҳофаза қилиш мақсадида Ўзбекистон Республикаси Меҳнат ва аҳолини ижтимоий муҳофаза қилиш вазирлиги билан ҳамкорликда “Ўзбекистон Республикаси Халқ таълими вазирлиги ва унинг тасарруфидаги ташкилот ҳамда таълим муассасаларида меҳнатни муҳофаза қилиш ишларини ташкил этиш тўғрисида” Низом ишлаб чиқилди ва амалиётга татбиқ этилди. 

Ўзбекистон Республикаси Вазирлар Маҳкамасининг 2005 йил 21 декабрдаги “Халқ таълими ходимлари меҳнатига ҳақ тўлашнинг такомиллаштирилган тизимини тасдиқлаш тўғрисида” ги 275-сонли қарори асосида 9779 та умумтаълим мактабларида директор жамғармаси фаолият кўрсатиб келмоқда. Мазкур жамғарма маблағларидан самарали ва мақсадли фойдаланишни ташкил этиш мақсадида умумтаълим муассасалари қошида махсус комиссиялар тузилди ва улар таркибига мактаб мактаб касаба уюшмаси қўмитаси аъзолари ҳамда ота-оналар қўмиталари вакиллари киритилди.

Ўтган уч йил давомида директор жамғармаси ҳисобидан ўқитувчиларни ижтимоий қўллаб-қувватлаш, хусусан уларга устама хақ тўлаш шунингдек, моддий жиҳатдан ёрдам кўрсатиш ва ходимларни рағбатлантириш учун 605 млрд. 170 млн. сўм маблағ сарфланди. Ўқитувчиларнинг иш ҳақи 2004 йилга нисбатан 2011 йилда тўққиз баробарга ошиб, бугунги кунда уларнинг ўртача иш ҳақи 614 минг             720 сўмни ташкил этмоқда. Бу омиллар ўқитувчи ва мураббийларнинг ёш авлод тарбияси йўлида самарали фаолият кўрсатишини таъминлашга хизмат қилмоқда.

2009-2011 йиллар давомида ёзги соғломлаштириш оромгоҳларида 7-11 ёшдаги 774 минг 182 нафар ўқувчилар дам олдирилиши режалаштирилган бўлиб, амалда 780 минг 331 нафар бола дам олдирилди. Соғломлаштирилган болаларнинг 280 минг 16 нафари шаҳардан ташқари оромгоҳларда, 201 минг 53 нафари санатория туридаги оромгоҳларда, 99 минг 262 нафари спорт-соғломлаштириш оромгоҳларида, 43,5 минг нафари “Меҳнат-роҳат” оромгоҳларида, 156,5 минг нафари эса мактаблар қошидаги кундузги оромгоҳларда дам олдирилди. Жойлардаги касаба уюшма ташкилотларининг талабларига кўра, оромгоҳлар 1510 нафар бош тарбиячи, 8,6 минг нафар тарбиячи, 12 минг 977 нафар етакчи, 1800 нафар кутубхоначи ва 7 минг 150 нафар тўгарак раҳбарлари билан таъминланди. Бундан ташқари, оромгоҳларга жалб этилмай қолган болаларнинг бўш вақтларини мазмунли ўтказиш мақсадида 370 минг 188 та мактаб қошида соғломлаштириш майдончалари ташкил этилди.

Жумладан, 102 минг 627 нафар бола тўгарак ва спорт секцияларига, 16 минг 980 нафар бола “Баркамол авлод” марказларига, 343 минг 264 нафари Болалар ва ўсмирлар спорт мактабларига ва 150 минг 448 нафари саёҳатларга жалб этилди. Соҳа ходимлари фарзандларининг саломатликларини мустаҳкамлаш, бўш вақтларини мазмунли ташкил этиш мақсадида, Халқ таълими вазирлиги тасарруфидаги “Меҳрибонлик” оромгоҳини таъмирлаш ва унинг моддий-техника базасини мустаҳкамлашга 496 млн. сум маблағ сарф қилинди. Халқ таълими тизимидаги 6та педагогика олий ўқув юрти, 1та Давлат университетининг талаба-ўқувчиларини ижтимоий ҳимоя қилиш мақсадида, 2009-2011 йиллар давомида уларга устама стипендиялар, кам таъминланган, чин етим талабаларнинг ўқиши учун контракт пуллари тўлаб берилди. Бундан ташқари, уларнинг соғлиқларини мустаҳкамлашлари учун сиҳатгоҳларга йўлланмалар берилди. Бу мақсадлар учун Марказий кенгаш ҳисобидан 47,6 млн. сўм маблағ сарфланди.

Ўзбекистон Республикаси Халқ таълими вазирлиги Хайъати ҳамда Ўзбекистон таълим, фан ва маданият ходимлари касаба уюшмаси Марказий кенгаши Раёсати 2009-2011 йиллар учун тузилган тармоқ келишувининг бажарилишини эътироф этган ҳолда ҳамда мазкур тизимда фаолият кўрсатаётган профессор-ўқитувчилар, педагог ва ходимлар, талабаларнинг ижтимоий-иктисодий, ҳуқуқий ва интеллектуал манфаатларини ҳимоя қилиш йўлида ҳамкорликни давом эттириш мақсадида қарор қилади:

1. Ўзбекистон Республикаси Халқ таълими вазирлиги билан Ўзбекистон таълим, фан ва маданият ходимлари касаба уюшмаси Марказий кенгаши ўртасида 2009-2011 йиллар учун тузилган тармоқ келишувининг бажарилишини ўрганиш бўйича тузилган ишчи гуруҳининг ахбороти маълумот учун қабул қилинсин        (1-илова).
2. Ўзбекистон Республикаси Халқ таълими вазирлиги билан Ўзбекистон таълим, фан ва маданият ходимлари касаба уюшмаси Марказий кенгаши ўртасида 2009-2011 йиллар учун тузилган тармоқ келишуви бажарилган деб ҳисоблансин.

3. Ўзбекистон Республикаси Халқ таълими вазирлиги билан Ўзбекистон таълим, фан ва маданият ходимлари касаба уюшмаси Марказий кенгаши ўртасида 2012-2014 йиллар учун тузилган тармоқ келишуви тасдиқлансин (2-илова).

4. Қорақалпоғистон Республикаси Халқ таълими вазирлиги, вилоятлар, Тошкент шаҳар халқ таълими бошқармалари, Халқ таълими вазирлиги тасарруфидаги олий таълим муассасалари ҳамда тармоқ касаба уюшма ташкилотлари раҳбарларига:

- ушбу тармоқ келишуви таълим муассасалари раҳбарлари ва касаба уюшма қўмиталари ўртасида жамоа шартномаларини тузиш учун асос сифатида қабул қилиш ва унда белгиланган бандларнинг бажарилишини таъминлаш;

- ушбу тармоқ келишуви Ўзбекистон Республикаси Халқ таълими вазирлиги тасарруфидаги барча таълим муассасаларининг раҳбарлари ва касаба уюшма қўмиталарига етказиш вазифалари юклатилсин.

5. Ўзбекистон Республикаси Халқ таълими вазирлиги ҳамда Ўзбекистон таълим, фан ва маданият ходимлари касаба уюшмаси Марказий кенгаши ўртасида 2009-2011 йиллар учун тузилган тармоқ келишувини қабул қилиш ҳақидаги 2008 йил 22 декабрдаги 50-сонли ва 31 декабрдаги 17/3-сонли қўшма қарори ўз кучини йўқотган деб ҳисоблансин.

6. Мазкур қарорнинг бажарилишини назорат қилиш Ўзбекистон таълим, фан ва маданият ходимлари касаба уюшмаси Марказий кенгаши раисининг ўринбосари Р.Қосимов ҳамда Ўзбекистон Республикаси Халқ таълими вазирининг биринчи ўринбосари Б.Данияровларга топширилсин.

	Ўзбекистон Республикаси

Халқ таълими вазири
                                 Т.Ширинов
	Ўзбекистон таълим, фан ва маданият ходимлари касаба уюшмаси Марказий кенгаши раиси

                       
      Р.Бедилов




	Ўзбекистон Республикаси Халқ таълими вазирлиги Ҳайъатининг 2012 йил 9 февралдаги 6-сонли ва Ўзбекистон таълим, фан ва маданият ходимлари касаба уюшмаси Марказий кенгаши Раёсатининг 2012 йил  
9 февралдаги 3/15о-сонли қўшма 

қарорига 2-илова


Ўзбекистон Республикаси Халқ таълими вазирлиги ҳамда Ўзбекистон таълим, фан ва маданият ходимлари касаба уюшмаси Марказий кенгаши ўртасида 2012-2014 йиллар учун тузилган

ТАРМОҚ КЕЛИШУВИ
I. УМУМИЙ ҚОИДАЛАР
1.1. Ўзбекистон Республикаси Халқ таълими вазирлиги ҳамда Ўзбекистон таълим, фан ва маданият ходимлари касаба уюшмаси Марказий кенгаши ўртасида 2012-2014 йиллар учун тузилган Тармоқ келишуви (бундан буён Келишув), Ўзбекистон Республикаси Вазирлар Маҳкамаси, Ўзбекистон касаба уюшмалари Федерацияси Кенгаши, Ўзбекистон Савдо-саноат палатаси ўртасида  ижтимоий-иқтисодий масалаларга оид 2011-2013 йиллар учун қабул қилинган Бош келишув асосида тузилган бўлиб, мазкур тизимда фаолият кўрсатаётган  профессор-ўқитувчилар, педагог ва ходимлар, талабаларнинг ижтимоий-иқтисодий, ҳуқуқий ва интеллектуал манфаатларини ҳимоя қилувчи кафолатли ҳужжат ҳисобланади.

1.2. Тарафлар мазкур Келишувни тармоқ ходимлари учун меҳнат шартлари, иш билан таъминлаш ва ижтимоий кафолатлар белгилаш борасидаги мажбуриятларни ўз ичига олувчи ижтимоий шерикликнинг норматив ҳужжати деб эътироф этадилар ҳамда Келишувга амал қилиш, унинг барча шартларини бажариш мажбуриятларини ўз зиммаларига оладилар.

1.3. Келишув 2012-2014 йилларга тузилган бўлиб, имзо қўйилган кундан бошлаб кучга киради. Мазкур йиллар давомида томонлар Келишувнинг бандларига аниқликлар, қўшимча тадбирлар ва жамоа аъзолари учун имтиёзлар киритишлари мумкин.  

1.4. Келишув вазирлик тасарруфидаги таълим муассасаларининг раҳбарларига, шу жамоаларнинг профессор-ўқитувчилари, педагог ва ходимлар, талабалар касаба уюшмаси қўмиталарига ҳам тааллуқлидир.

1.5. Келишув муддати тугамай туриб, томонлар ўз мажбуриятларини бажарилишини бир томонлама тўхтатиб қўйилишига йўл қўйилмайди. 
1.6. Мазкур Келишув тармоқ касаба уюшмаси Марказий кенгаши ва        вазирлик тасарруфидаги Қорақалпоғистон Республикаси, вилоятлар, Тошкент шаҳар, туман, шаҳар касаба уюшмаси ташкилотлари ва вазирликнинг худудий бошқармалари ўртасида тузиладиган келишувлар ҳамда тармоқ ташкилот ва муассасаларида жамоа шартномаларини тузиш учун асос бўлади.     

1.7. Келишув мажбуриятларининг бажарилиши йил охирида якунланиб, бажарилган ишлар таҳлил қилинади ҳамда вазирликнинг Ҳайъати ва тармоқ касаба уюшмаси Марказий кенгаши Раёсатининг қўшма мажлисида кўриб чиқилади.
II. ТОМОНЛАРНИНГ ҲАМКОРЛИКДАГИ МАЖБУРИЯТЛАРИ
2.1. “Таълим тўғрисида”ги қонун, “Кадрлар тайёрлаш Миллий дастури”,  Ўзбекистон Республикаси Президентининг “Халқ таълими ходимлари меҳнатига ҳақ тўлаш тизимини такомиллаштириш ва уни моддий рағбатлантиришни кучайтириш чора-тадбирлари тўғрисида”ги 2005 йил                       25 ноябрдаги ПҚ- 227-сонли қарори асосида таълим тизимини тубдан яхшилаш, замонавий ўқув технологияларни жорий қилиш, педагог ва ходимлар малакасини ошириш, қайта тайёрлаш, соғлом авлодни тарбиялаш ҳамда таълим соҳасига тааллуқли Давлат дастурларини бажариш бўйича самарали фаолият олиб бориш ҳамда вазирлик тизимидаги профессор-ўқитувчилар, ходимлар ва талабаларнинг ижтимоий-иқтисодий муҳофазасини кучайтиришни вазирлик ҳамда Ўзбекистон таълим, фан ва маданият ходимлари касаба уюшмаси ташкилоти фаолиятининг устувор йўналиши деб белгилаш.

2.2. Ўзбекистон Республикаси Вазирлар Маҳкамасининг 2005 йил                        21 декабрдаги “Халқ таълими ходимлари меҳнатига ҳақ тўлашнинг такомиллаштирилган тизимини тасдиқлаш тўғрисида”ги 275-сонли ҳамда   2008 йил 1 августдаги “Республика олий таълим муассасалари ходимлари меҳнатига ҳақ тўлашнинг такомиллаштирилган тизимини тасдиқлаш тўғрисида” ги 164-сонли қарорлари  асосида профессор-ўқитувчилар, педагог ва ходимларнинг моддий турмуш шароитларини яхшилашга йўналтирилган вазифаларни амалга оширишда ҳамкорлик қилиб бориш.                                                  

2.3. Вазирлик тасарруфидаги таълим муассасаларида таълим-тарбия жараёнини такомиллаштириш ҳамда ходимлар ва талабаларнинг ижтимоий-иқтисодий ҳимоясини кучайтириш, уларнинг меҳнат ва ўқиш шароитларини яхшилаш юзасидан Ўзбекистон Республикаси Вазирлар Маҳкамасига таклифлар тайёрлаш.
2.4. Ижтимоий шериклик тамойили асосида фаолият олиб боришда меҳнат шартномасининг мазмуни, уни тузиш ва бекор қилиш тартиби Ўзбекистон Республикаси Меҳнат кодекси билан белгиланишини, меҳнат қонунчилигига кўра мазкур келишув ва жамоа шартномаларида белгиланган ходимнинг ҳуқуқлари ва кафолатлари даражасини пасайтирадиган меҳнат шартномаси ҳақиқий ҳисобланмаслиги ва қўлланиши мумкин эмаслигини эътиборга олиш.
2.5. Келишувнинг мазмуни ва унинг бажарилиши билан боғлиқ масалалар вазирлик Ҳайъати ва касаба уюшмаси Марказий кенгашининг Раёсатида муҳокама қилинганда, томонларнинг вакиллари иштирокини таъминлаш, ходимлар ва талабаларнинг касбий, ижтимоий-иқтисодий, ҳуқуқий ва интеллектуал манфаатларига тааллуқли масалалар юзасидан қабул қилинадиган қарорлар тўғрисида батафсил ва ўз вақтида ахборот бериш. 
2.6. Халқ таълими вазирлиги тасарруфидаги муассасалар раҳбарияти билан касаба уюшмаси қўмиталари ўртасида жамоа шартномаларини тузишда амалий ёрдам кўрсатиш, уларнинг бандларига ходимлар ва талабаларнинг касбий, ижтимоий-иқтисодий, ҳуқуқий ва интеллектуал манфаатларини ҳимоя қилишнинг энг долзарб масалаларининг киритилишига эришиш ҳамда уларнинг бажарилишини назорат қилиш.
2.7. Тармоқ келишувларини ва жамоа шартномаларини тузиш чоғида хўжалик юритувчи субъектларнинг солиқлар ва мажбурий тўловлар ставкаларининг пасайтирилиши натижасида юзага келган қўшимча даромадларнинг бир қисмини ходимлар ва уларнинг оила аъзоларини дам олдириш ва соғломлаштиришни ташкил этиш ишларига йўналтириш.

2.8. Халқ таълими вазирлиги тасарруфидаги муассасалар  раҳбарияти, профессор-ўқитувчилар, педагог ва ходимлар, талабалар ўртасидаги муносабатларни Ўзбекистон Республикаси қонунчилиги, таълим муассасасининг Низоми, ички тартиб қоидалари, талабалар турар жойида яшаш қоидалари, жамоа шартномалари ёки бошқа меъёрий ҳужжатлар билан белгиланиши асосида олиб бориш.
2.9. Касаба уюшмасига кириш ва ойлик аъзолик бадаллари ишловчи ва талабанинг шахсий ёзма аризасига асосан нақд пулсиз, иш берувчининг бухгалтерияси ёки касаба уюшмаси ҳисобда турган бошланғич ташкилотда қабул қилинган жамоа шартномасида белгиланган асосда тўланишини таъминлаш. 

2.10. Ўзбекистон Республикаси Вазирлар Маҳкамасининг 2002 йил              19 мартдаги “Иш ҳақи ўз вақтида тўланишига доир қўшимча чора-тадбирлар тўғрисида”ги 88-сонли қарорининг бажарилишини таъминлаш мақсадида республика халқ таълими тизимидаги таълим муассасаларида иш ҳақининг ўз вақтида ва тўлиқ тўланиши бўйича чора-тадбирлар кўриш ва улар ижросини назорат этиб бориш. Қарздорлик мавжуд бўлган ҳолларда мутасадди идораларга ёзма мурожаатлар билан чиқиш ва ечимини топиш.

2.11. Адлия вазирлиги томонидан қайд этилган 1996 йил 25 декабр                 296-сонли «Олий ўқув юртларининг профессор-ўқитувчилар таркиби ва бошқа тоифадаги ходимларни бюджетдан ташқари ишлаб топилган маблағлардан моддий рағбатлантириш тартиби тўғрисида»ги Низомнинг «Рағбатлантириш манбалари ва миқдорлари» қисмининг 3.3-бандига мувофиқ тушган маблағлардан 30 фоиздан кам бўлмаган миқдорда юқоридаги мақсадларга ажратилишини таъминлаш. 
2.12. Ходимларнинг малакасини ошириш ва қайта тайёрлаш, улар ўртасида маънавий-маърифий тадбирларни ташкил этишда ҳамкорлик қилиш.
2.13. Ўзбекистон Республикаси Халқ таълими вазирлиги тизимидаги умумий ўрта таълим мактабларининг иқтидорли ўқувчилари, фанлар бўйича олимпиада ғолибларини Ўзбекистон касаба уюшмаларининг болалар оромгоҳларида дам олдириш ва уларни  халқ таълими, олий ва ўрта махсус таълим муассасалари профессор-ўқитувчилари, таниқли  шоир ва ёзувчилар билан учрашувларини ташкил этиш.

2.14. «Йил тарбиячиси», “Йилнинг энг яхши фан ўқитувчиси” республика кўрик-танловларини, умумтаълим мактаб ўқувчиларининг фанлар бўйича олимпиадасини ҳамкорликда ўтказиш ва  ғолибларини  тақдирлаб бориш.    
2.15. Ўзбекистон Республикаси Вазирлар Маҳкамасининг 1997 йил             6 июндаги 286-сонли «Ишлаб чиқаришдаги бахтсиз ҳодисаларни ва ходимлар саломатлигини бошқа хил зарарланишини текшириш ва ҳисобга олиш тўғрисида»ги Низом талабларини тўла бажарилишини таъминлаш бўйича касаба уюшмаси органлари вакилларини эксперт сифатида комиссиялар таркибига киритиш.
2.16. Долзарб ижтимоий-иқтисодий муаммоларни муҳокама қилиш учун тармоқ  касаба уюшмаси фаоллари ва иш берувчиларнинг вакиллари билан давра суҳбатларини ташкил этиб бориш.

2.17. Кам таъминланган, етим, ногирон, касалманд, талабалар турар жойида ва ижарада яшовчи талабаларни ижтимоий-иқтисодий муҳофаза қилиш борасида Ўзбекистон Республикаси Меҳнат ва аҳолини ижтимоий муҳофаза қилиш вазирлиги ва унинг худудий бошқармалари, “Камолот”  ёшлар ижтимоий ҳаракати, хотин-қизлар, маҳалла фуқаролар йиғини ва бошқа нодавлат нотижорат ташкилотлари билан ижтимоий шериклик асосида ҳамкорлик қилиш. 
2.18. Тармоқда ишлаётган кам таъминланган, ёрдамга муҳтож ёшлар, хотин-қизларни, шунингдек нафақадаги уруш ва меҳнат фахрийлари, ёлғиз кексалар ва ногиронларни ижтимоий-иқтисодий қўллаб-қувватлаш ишларига алоҳида эътиборни қаратиш.   

2.19. Касаба уюшмаси аъзолари орасида меҳнат ва ишлаб чиқариш интизомини мустаҳкамлашга қаратилган тушунтириш ва ташкилий ишларни олиб бориш, жойларда низоларга олиб келувчи вазиятларнинг олдини олишга қаратилган чоралар кўриб бориш.
2.20. Халқ таълими тизими муассасалари ходимларининг 7 ёшдан                      14 ёшгача бўлган фарзандларини республиканинг сўлим худудларида жойлашган болалар ёзги оромгоҳларида дам олдириш ишларини ҳамкорликда ташкил этиш.    

2.21. Ўзбекистон Республикаси Ҳукуматининг жаҳон иқтисодий инқирози оқибатларининг олдини олиш ва бартараф қилиш бўйича инқирозга қарши Дастурининг бажарилиши борасида ҳамкорлик қилиш ва бу борада: 
          - Миллий иқтисодиётнинг рақобатбардошлигини ошириш, мамлакат ишлаб чиқарувчиларини рағбатлантириш, иқтисодиётнинг етакчи тармоқларини модернизация қилиш, инновацион ғоялар ва ишланмаларнинг жорий этилиши кўламини кенгайтириш борасида талаба-ёшлар ўртасида ўтказиладиган ташвиқот ва тарғибот ишларини янада кучайтириш;

          - инвестиция муҳити янада яхшиланишини таъминлайдиган аниқ мақсадга қаратилган чора-тадбирларни амалга ошириш, шу жумладан аҳоли ўртасидаги ҳомийлар ва чет эл инвесторларини қўллаб-қувватлаш орқали ишлатиладиган маблағлар ҳисобидан халқ таълими тизимида амалга оширилаётган ислоҳотларни чуқурлаштиришни таъминлаш; 
          - юртимизда озиқ-овқат хавфсизлигини таъминлашга кўмаклашиш мақсадида таълим муассасаларида имкон қадар ёрдамчи хўжаликлар ҳамда янги боғлар ташкил этиш, ер участкаларидан унумли фойдаланиш, бўш турган майдонларга сабзавот ва полиз экинлари экиб, олинган маҳсулотни мактаб ошхоналари ва кам таъминланган ўқитувчи ходимларни арзон нархда таъминлашда ҳамкорлик қилиш.  

2.22. Тармоқ ходимлари, талаба-ёшларнинг меҳнат ва ўқиш ҳуқуқларини ҳимоя қилиш борасида қонун ҳужжатларида белгиланган талабларнинг бажарилишини ҳамкорликда таъминлаш.
2.23. Таълим муассасаларининг жамоалари учун ижтимоий-иқтисодий ҳимоя ва меҳнат муҳофазаси бўйича ишлаб чиқиладиган меъёрий ҳуқуқий ҳужжатларни тайёрлашда ошхона, санаторий-профилакторийлар, талабалар турар жойлари, тиббиёт хоналари, хотин-қизлар учун гигиена хоналари, душ, спорт зали ва майдончаларининг аҳволини яхшилаш борасида                     ҳамкорлик қилиш.   

2.24. Ўзбекистон Республикаси Ҳукуматининг “Ўзбекистонда болаларнинг барқарорлигини таъминлаш бўйича 2011-2013 йиллар учун мўлжалланган Ҳаракат Дастури”нинг бажарилиши юзасидан ҳамкорликда иш олиб бориш.
2.25. Ўзбекистон касаба уюшмалари Федерацияси Кенгаши Ижроия қўмитасининг 2011 йил 5 майдаги “Усто-шогирд” усулини жорий этилиши борасидаги ишларда Федерацияга аъзо ташкилотлар ва улар қошидаги Ёшлар кенгашларининг фаолиятларини янада кучайтириш тўғрисида”ги 6-1 Раёсат қарори асосида касб-ҳунар коллежлари битирувчиларини касб ва мутахассислик танлаш, амалиётини ўташ, уларнинг ижтимоий-иқтисодий ҳимоясини амалга ошириш ва иш билан таъминлаш борасида маҳаллий ҳокимиятлар органлари, ўрта махсус, касб-ҳунар таълими муасасасалари, иш берувчилар, “Камолот” ёшлар ижтимоий ҳаракати, хотин-қизлар қўмиталари, жойлардаги маҳалла фуқаролар йиғинлари, “Нуроний” жамғармаси ва бошқа   нодавлат нотижорат ташкилотлари билан ижтимоий шериклик асосида иш олиб бориш.     
III.  ЎЗБЕКИСТОН РЕСПУБЛИКАСИ ХАЛҚ ТАЪЛИМИ ВАЗИРЛИГИ 
ЎЗ ЗИММАСИГА ОЛГАН МАЖБУРИЯТЛАР 
Меҳнат шартномаси, бандлик кафолатлари 
бўйича амалга ошириладиган ишлар
3.1. Профессор-ўқитувчилар, педагог ва ходимлар ҳамда талабаларнинг касбий, ўқиш, ижтимоий-иқтисодий, ҳуқуқий ва интеллектуал манфаатларини муҳофаза қилиш борасидаги фаолиятларига тааллуқли меъёрий ҳужжатларни, қарорларни Ўзбекистон талим, фан ва маданият ходимлари касаба уюшмаси Марказий кенгаши билан келишилган ҳолда қабул қилиш.
3.2. Ўзбекистон Республикаси Халқ таълими вазирлиги Ҳайъатининг тегишли қарорлари ва меъёрий ҳужжатлар матнини Ўзбекистон талим, фан ва маданият ходимлари касаба уюшмаси Марказий кенгашига юборилишини таъминлаш ҳамда Марказий кенгаш вакилларини тармоқ ходимлари, талабаларнинг ижтимоий-иқтисодий ҳимоясига тааллуқли масалалар муҳокама этиладиган Ҳайъат йиғилишларига таклиф этиш. 
3.3. Иш берувчи томонидан ходим билан меҳнат шартномасини тузиш пайтида, уни таълим муассасасининг Низоми, жамоа шартномаси, ички меҳнат тартиби қоидалари ва ходимнинг меҳнат функциясига тааллуқли ҳаракатдаги бошқа меъёрий ҳужжатлар билан таништириш.                               

3.4. Таълим муассасаларини кадрлар билан таъминланиш потенциали  дастурини ишлаб чиқиш. Унда педагог кадрлар ва уларга бўлган эҳтиёжнинг истиқболли режаларини, кадрлар тайёрлаш ва сифатини ошириш, ёши, қўнимсизлиги, мавжуд ўқув юкламаси, фанлар (мутахассисликлар) бўйича етишмаслигини ҳисобга олган ҳолда мониторинг ташкил қилиш.                               

3.5. Педагог кадрларни, айниқса олий ўқув юртлари ҳамда касб-ҳунар коллежлари битирувчиларини ва имконияти чекланган ёш мутахассислар  бандлигини таъминлаш борасида мақсадли иш олиб бориш.

3.6. Вазирлик тасарруфидаги таълим муассасалари ёпилишининг олдини олиш, дарс соатлари қисқарган ўқитувчиларни тегишли вазирликлар ва идоралар ҳамда маҳаллий ҳокимиятлар билан ишга жойлаштириш                      чора-тадбирларини амалга ошириш.

3.7. Тармоқнинг истиқбол ривожланиши давлат Дастурига киритилиши учун янги иш ўринларини яратиш бўйича Ўзбекистон Республикаси Вазирлар Маҳкамасига таклифлар киритиш. 
3.8.  Давлат дастурига киритилган таълим объектларида қурилишнинг  боришини ўрганиб бориш, таҳлил қилиш, юзага келган муаммоларни бартараф этиш бўйича қурилиш ташкилотлари, маҳаллий ҳокимиятлар ва касаба уюшмаси органлари билан мунтазам муҳокама этиб бориш.                 
3.9. Халқ таълими корхона, ташкилот ва муассасаларига амалиётини ўташга келган олий ўқув юртлари ҳамда касб-ҳунар коллежи битирувчиларига  республикада жорий этилган “Усто-шогирд” усули талаблари асосида амалиётини ташкил этиш. Уларга меҳнат муҳофазаси ва техника ҳавфсизлиги қоидалари талаблари ҳамда ўқув-методик йўналиши бўйича шарт-шароитлар яратиш, талаба-ёшларни шогирдликка олган устозларни моддий ва маънавий рағбатлантириб бориш, янгидан ишга кирган ёш мутахассисларнинг қўнимсизлиги бўйича мониторинг ўрнатиш ва унинг олдини олиш чораларини кўриш.   

3.10. Таълим  муассасаларида кам таъминланган  педагог ва ходимларнинг маълумот банкини яратиб, уларни  ижтимоий-иқтисодий жиҳатдан қўллаб-қувватлаш.               

3.11. Ходимнинг ташаббуси билан уни вақтинча бошқа ишга ўтказиш учун  узрли сабаблар рўйхати, шунингдек бошқа ишга ўтказилганда меҳнатга ҳақ тўлаш шартларини жамоа шартномасида белгилаш.
3.12. Иш берувчининг ташаббуси билан ходимни бошқа ишга ўтказиш муддатининг чегараси, меҳнатга тўланадиган ҳақнинг аниқ миқдорлари, шунингдек, ишлаб чиқариш зарурияти деб ҳисобланадиган ҳолатларни жамоа шартномаларида белгилаш.

3.13. Иш берувчининг ташаббуси билан меҳнат шартномаси бекор қилинганда (корхона тугатилган ва корхона раҳбари, унинг ўринбосари, бош ҳисобчи ёки унинг вазифасини бажарувчи шахс билан меҳнат шартномаси бекор қилинган ҳоллардан ташқари), 101-моддага биноан касаба уюшмаси қўмитасининг олдиндан розилигини олиш.  

3.14. Касаба уюшмалари ва иш берувчилар бирлашмаларининг қонуний ҳуқуқларига риоя этиш, уларнинг қонун ҳужжатларида белгилаб қўйилган тартибда тузилишига ва фаолият юритишига тўсқинлик қилинишига йўл қўймаслик.
3.15. Тегишли касаба уюшмалари ва иш берувчилар (уларнинг бирлашмалари) ўртасидаги тармоқ  келишувларини-тегишли йилнинг январь ойидан, корхоналарда иш берувчилар ва ходимлар ўртасидаги жамоа шартномаларини эса-март ойидан кечиктирмай тузишни тавсия этиш.
3.16 “Касаба уюшмалари, уларнинг ҳуқуқлари ва фаолиятининг кафолатлари тўғрисида» ги қонунига биноан жойларда касаба уюшма қўмиталарининг фаолият кўрсатиши учун иш берувчилар томонидан шароит яратиб бериш. 
3.17. Касаба уюшмаси ташкилотларига сайланган ва асосий ишидан озод этилмаган ходимларга интизомий жазо беришга, улар билан тузилган меҳнат шартномасини иш берувчининг ташаббуси билан бекор қилишга, шунингдек, вакиллик органлари таркибига сайланган ходимлар билан меҳнатга оид муносабатларни уларнинг сайлаб қўйиладиган лавозимдаги ваколати тугатилгандан кейин икки йил давомида иш берувчининг ташаббуси билан маҳаллий меҳнат органининг олдиндан розилигини олмай туриб бекор қилишга йўл қўймаслик. (МК 25-моддаси)

3.18. Мазкур келишувга кўра меҳнаткашлар вакиллари, деб эътироф этиладиган, Халқаро меҳнат ташкилотининг 135-Конвенцияси муҳофазаси остига олинадиган, ўз фаолиятларини амалга ошириш учун ҳақ тўланадиган иш вақтидан фойдаланиш ҳуқуқига эга бўладиган, шунингдек интизомий жазо чоралари қўлланишидан ва иш берувчи ташаббуси билан ишдан бўшатилишдан тегишли тарзда ҳимоя қилинадиган ходимлар тоифаларига, меҳнатни муҳофаза қилиш бўйича вакиллар ва меҳнат низолари комиссиялари аъзолари ҳам киритилади.  
3.19. Ўқув-педагогик юкламанинг режаси, дарсларни ўтказиш жадвалини ҳамда педагог ва ходимларнинг маошлари, устама ва  қўшимча ҳақ миқдорини  тасдиқлашда таълим муассасалари касаба уюшмаси ташкилоти вакилининг  қатнашишини таъминлаш.

3.20. Тармоқда ишлаётган профессор-ўқитувчилар ҳамда ходимларни  аттестациядан ўтказиш комиссияси таркибига касаба уюшмаси ташкилоти вакилини киритиш.

3.21. Ходимларнинг вакиллик органи бўлмиш тармоқ касаба уюшмаси органига нисбатан Ўзбекистон Республикаси Меҳнат кодексининг                             24-моддасида белгилаб берган  “Иш берувчининг ходимларнинг вакиллик органлари олдидаги мажбурияти” талабларига тўлиқ риоя этиш.
3.22. 2012-2014 йилларда ўқувчиларнинг ёзги дам олишларини ҳамда ёзги соғломлаштириш оромгоҳларини педагог кадрлар билан таъминлаш ва уларнинг ўқувини ташкил этиш. 
3.23. Халқаро Меҳнат Ташкилотининг “Ишга қабул қилиш учун энг кичик ёш тўғрисида”ги 138-Конвенция ҳамда ”Болалар меҳнатининг энг ёмон шакллари тўғрисида”ги 182-Конвенциялари талаблари ижросини таъминлаш борасида алоҳида иш олиб бориш.

3.24. Халқ таълими вазирлиги тизимида “Хизматчиларнинг асосий лавозимлари ва ишчилар касблари тармоқ таснифлагичини (классификаторини) ишлаб чиқилишини якунлаш.
3.25. Халқ таълими вазирлигининг “Халқ таълими аълочиси”,                      “Халқ таълими ҳомийси” кўкрак нишонлари, Халқ таълими вазирлигининг Фахрий Ёрлиғи мукофотлари билан касаба уюшмаси аъзолари ва фаолларини рағбатлантиришда Марказий кенгаш тавсия этган номзодларни ўрнатилган тартибда тақдирлаб бориш.

Меҳнатга ҳақ тўлаш, кафолатли тўловлар ва компенсация

тарзида тўловлар борасидаги вазифалар
3.26. Ўзбекистон Республикаси Вазирлар Маҳкамасининг 2005 йил                                21 декабрдаги “Халқ таълими ходимлари меҳнатига ҳақ тўлашнинг такомиллаштирилган тизимини тасдиқлаш тўғрисида”ги 275-сонли ҳамда   2008 йил 1 августдаги “Республика олий таълим муассасалари ходимлари меҳнатига ҳақ тўлашнинг такомиллаштирилган тизимини тасдиқлаш тўғрисида”ги 164-сонли қарорларига биноан профессор-ўқитувчилар ва ходимларнинг иш ҳақини тўланишини ҳамда  айрим тоифадаги  ишчиларга иш ҳақини республикада ўрнатилган ягона тариф сеткаси асосида тўлаб бориш. 
3.27. Соҳа ходимлари даромадлари ва турмуш даражаси тобора яхшиланиб боришини таъминлаш борасида:
         - педагог ходимлар ва талабаларнинг мазкур келишувнинг амал қилиш даврида Президент Фармонлари ва Ҳукумат Қарорларига биноан энг кам иш ҳақи ва стипендияларнинг ўсишига қараб индексациясини ўз вақтида амалга ошириш;
         - меҳнатга ҳақ тўлашнинг Ягона тариф сеткасини янада такомиллаштириш ва бу борада тармоқ тариф сеткаларининг жорий этилиши бўйича ишларни давом эттириш;
         - Ўзбекистон Республикаси Ҳукумати томонидан белгиланган табиий иқлим ва турмуш шароитлари ноқулай бўлган жойларда меҳнат ҳақига туман  (район) коэффицентлари ва устамаларини тўлаш. 

3.28. Тармоқда меҳнатга ҳақ тўлаш тизимини такомиллаштириб бориш, Ўзбекистон Республикаси Вазирлар Маҳкамасининг 2002 йил 19 мартдаги                88-сонли «Иш ҳақи ўз вақтида тўланишига доир қўшимча чора-тадбирлар тўғрисида»ги қарорининг бажарилишини таъминлаш мақсадида халқ таълими муассасаларида иш ҳақининг ўз вақтида ва тўлиқ тўланиши бўйича чора-тадбирлар кўриш ҳамда улар ижросини таъминлаш. 

3.29. Халқ таълими вазирлиги тасарруфидаги муассасаларда Ўзбекистон Республикаси Меҳнат кодексининг 161-моддаси асосида меҳнатга ҳақ тўлашнинг ҳар ярим ойда бир мартадан кам бўлмаслигини ва иш ҳақини ўз вақтида тўланиши учун муассаса раҳбарининг шахсан жавобгарлиги мажбуриятини белгилаш. 
3.30. Иш ҳақи тўловлари банк муассасалари айби билан кечиктирилганда банк ва мижоз ўртасида тузилган шартномага асосан тўловлар тегишли жарималар инобатга олинган ҳолда бажарилишини талаб қилиш ва шу маблағ ҳисобига меҳнатга ҳақ тўлашни тартибга солиш борасида иш берувчининг мажбуриятларини жамоа шартномаларида белгилаш.

3.31. Ходимнинг ўз меҳнат вазифаларини бажариши билан боғлиқ қўшимча ҳаражатлар, шунингдек меҳнат шартномаларида белгиланган шартлар ва тартибда иш берувчи томонидан қоплаш (МК нинг 170-моддаси):

- ходимнинг хизмат сафарида бўлиши билан боғлиқ харажатларни, хизмат давридаги суткалик харажатларни қоплаш мақсадида қўшимча тўловлар ва устамалар тўлаш ҳамда уларнинг аниқ миқдорини ҳар бир муассасанинг молиявий аҳволидан келиб чиққан ҳолда жамоа шартномаларида белгилаш;

- бошқа жойдаги ишга кўчиб бориш билан боғлиқ харажатларни тўлаш;
- иш берувчининг розилиги билан ходимга мол-мулк (транспорт воситалари, асбоблар, ашёлар ва ҳ.к.) дан фойдаланилганда ушбу харажатларни муассаса  ҳисобидан қоплаш (МК нинг 171,172,173-моддалари). 
- қишлоқ хўжалик ишларига жалб қилинган ходимларнинг ойлик иш ҳақининг сақлаб қолинишини таъминлаш.

3.32. Ўзбекистон Республикаси Президентининг 2005 йил 25 ноябрдаги «Халқ таълими ходимлари меҳнатига ҳақ тўлаш тизимини такомиллаштириш ва уни моддий рағбатлантиришни кучайтириш чора-тадбирлари тўғрисида»ги  ПҚ-227-сонли қарори асосида умумтаълим муассасаларининг ўрнак кўрсатган ходимларини рағбатлантиришнинг директор жамғармасидан ойлик устамалар ва бошқа рағбатлантиришлар белгилаш бўйича умумтаълим муассасалари ҳузуридаги махсус комиссия таркибига касаба уюшмаси ташкилоти вакилининг киритилишини таъминлаш.
3.33. Ишдаги ютуқлар учун ходимга нисбатан рағбатлантириш чораларини қўллаш ҳамда меҳнат соҳасида давлат ва жамият олдидаги алоҳида хизматлари учун давлат мукофотларига тақдим этиш (МКнинг 180-моддаси).

3.34. Юқори малакали педагог кадрларини тайёрлаш ва салоҳиятини ошириш мақсадида ўқув семинарлар ташкил этиш, маънавий салоҳиятини бойитиш мақсадида улар учун  Республикамизнинг қадимий шаҳарларига саёҳатлар уюштириш. 
3.35. Талабаларни санаторийлар ва профилакторийларда соғломлаштириш мақсадида олий ўқув юртлари томонидан маблағ ажратиш, шу жумладан, бюджетдан ташқари маблағлари ҳисобидан йўлланмалар харид қилиш. 
3.36. Иш билан таъминлаш соҳасидаги қўшимча имтиёзлар, йиллик асосий таътилни олиш ҳуқуқини берувчи иш стажига киритиладиган даврлар, ноқулай меҳнат шакроитлар учун қисқартирилган иш вақти, ходимнинг илтимосига кўра тўлиқсиз иш вақтини белгилаш учун асослар рўйхати, 18 ёшга тўлмаган ходимлар учун бериладиган қўшимча имтиёзлар жамоа шартномаларида белгилаб қўйилади. 

3.37. Аёлларга бериладиган қўшимча кафолат ва имтиёзларнинг тўла амал қилинишини таъминлаш, ишлаётган ва таълим олаётган хотин-қизларни  ижтимоий, иқтисодий қўллаб-қувватлаш, уларга йиллик таътилларини  бериш навбатини белгилаш, ҳомиладорлик ва туғиш нафақаларини тўлаш борасидаги кафолатларини Меҳнат кодексининг 224-229,231, 233, 234, 236, 237, 285-  моддалари талабларига биноан ижро этилишини таъминлаш. 

3.38. Халқ таълим муассасаларидаги ёшлар учун Меҳнат кодексининг 239-246, 148-250, 255-258- моддаларида белгиланган барча кафолатларнинг сўзсиз ижросини таъминлаш.
3.39. Педагог ва ходимлар ҳамда уларнинг оила аъзоларини дам олиши ва соғломлаштириш учун тегишли санаторий (профилакторий) ва дам олиш масканларига ҳамда болалар оромгоҳларига корхона ҳисобидан йўлланмалар олиб бериш, вазирлик тасарруфидаги санаторий-профилакторий, болалар соғломлаштириш оромгоҳлари моддий техник базасини мустаҳкамлаш, уларни соғломлаштириш мавсумига вақтида тайёрлаш ва белгиланган миқдорда маблағ ажратилишини таъминлаш.
3.40. Ўзбекистон Ҳукумати томонидан ҳар йили ижтимоий йўналтирилган давлат дастурларини амалга оширилишини таъминлаш, кам таъминланган, кўп болали ва ёрдамга муҳтож оилаларни, ишлаётган оналарни ижтимоий муҳофаза қилиш ва қўллаб-қувватлашнинг қонун ҳужжатларида кўзда тутилган чораларни амалга оширилишини таъминлаш.

3.41. Таълим муассасаларида ишлаб нафақага чиққан ёлғиз кексалар, ногиронларга ҳамда кўп болали оилаларга моддий ёрдам кўрсатиш учун ҳар йили Наврўз ва Мустақиллик байрамлари арафасида мақсадли умумхалқ хайрия ҳашарларини ўтказилишида тармоқда ишлаётган педагог ходимларнинг иштирокини таъминлаш.

3.42. Жамоа жартномалари ва келишувлари орқали тармоқдаги кўп болали  ва кам таъминланган оилалар вакилларига, уруш ва меҳнат фахрийларига моддий ёрдам кўрсатиб бориш.

Иш вақти ва дам олиш кунлари
3.43. Халқ таълими муассасаларида профессор-ўқитувчилар ва ходимларнинг иш вақтини ҳамда дам олиш кунларини белгилашда Ўзбекистон Республикаси Меҳнат кодексининг 114-132-моддалари талабларига риоя этиш.

3.44. Иш вақтидан ташқари ишлашга ходимнинг розилигисиз йўл қўймаслик. 
3.45. Барча ходимлар учун  асосий иш вақтидан ташқари унга қўшимча бериладиган ишнинг муддати йилига 120 соатдан ортиқ бўлмаслиги таъминлаш.
3.46. Дам олиш ва байрам кунларида ходимни ишга жалб қилишда касаба уюшмаси ташкилоти  билан келишиб, белгиланган меъёрий ҳужжатлар асосида  амалга ошириш.   

3.47. Ҳар йилги асосий ва қўшимча ҳақ тўланадиган меҳнат таътилларини беришда,  иш берувчи томонидан касаба уюшмаси ташкилоти билан келишган ҳолда, меҳнат таътили жадвалини таълим муассасасининг нормал ишлаши ва ходимларнинг дам олишлари учун қулай шароит яратиш мақсадида тасдиқлаш. 

3.48. Уч ёшдан ошмаган болалари бор аёлларга иш вақтининг ҳафтасига ўттиз беш соатдан ошмайдиган қисқартирилган муддатини белгилаш.
3.49. Меҳнат таътилини бўлиб бериш, қисман бериш, бошқа муддатга тўлиқ ёки қисман кўчириш ҳамда меҳнат таътилидан чақириб олишни иш берувчи томонидан фақат ходимнинг ва касаба уюшмаси қўмитасининг розилиги билан амалга ошириш.

3.50. Ишлаб чиқариш ва молиявий имконияти мавжуд муассаса томонидан ўзининг шахсий маблағлари ҳисобидан ходимга ҳақ тўланадиган қўшимча меҳнат таътили бериш ва буни ҳар йилги асосий таътилга қўшиш, ҳақ тўланадиган қўшимча меҳнат таътилини бериш ва унинг муддатлари шартларини жамоа шартномасида кўрсатиш.

3.51. Жамоа шартномасида белгиланган ҳолда ходимга оилавий шароитига (ўзининг тўйи, боласининг тўйи, оила аъзоси(ота, она, фарзанд, ака, ука, опа, сингил)нинг ўлими ва бошқа узрли сабабларга) кўра қонун доирасида иш ҳақи сақланган ҳолда таътил бериш.

3.52. Ходим билан иш берувчи ўртасидаги келишувга биноан меҳнат шартномаси бекор қилинганда, ходимнинг хоҳишига кўра, йиллик асосий ва қўшимча таътилларни бериб, ундан кейин меҳнат муносабатларини бекор қилишни жамоат шартномасида кўрсатиш (МКнинг 152-моддаси).

3.53. Иш берувчи билан ходим ўртасидаги келишувга биноан тўлиқсиз иш куни ёки иш хафтаси белгилаш (МКнинг 119-моддаси).

3.54. Таълим муассасаларида ишлаб чиқаришдан ажралмаган ҳолда ўқиб, ўқув режасини бажараётган ходимларга иш жойидан ҳақ тўланадиган қўшимча таътил бериш ва қисқартирилган иш хафтаси шароитида ишлаш ҳуқуқи бериш ва бундай ходимлар учун қўшимча имтиёзлар жамоа шартномалари орқали белгилаш (МКнинг 249-моддаси).
Меҳнат интизоми
3.55. Вазирлик тизимида профессор-ўқитувчилар, ишчи-ходимлар ва талабаларга нисбатан меҳнат интизоми шартларининг қўлланишини Меҳнат кодексининг 174-184-моддалари ҳамда мазкур келишувга киритилган талабларга асосан амалга ошириш.

3.56. Педагоглар, ходимлар, талабалар орасида меҳнат, ўқиш ва ишлаб чиқариш интизомини мустаҳкамлашга қаратилган тушунтириш ва ташкилий ишларни олиб бориш, жойларда низоларга олиб келувчи вазиятларнинг олдини олишга қаратилган чораларни кўриб бориш. 

3.57. Ўзбекистон Республикаси Меҳнат кодексининг тегишли моддаларида кўзда тутилган талаблар асосида барча таълим муассасаларида ички меҳнат тартиб қоидаларининг бўлишини таъминлаш.

Меҳнат муҳофазаси 

3.58. Ўзбекистон Республикасининг “Меҳнатни муҳофаза қилиш тўғрисида”ги Қонунининг 14-моддаси талабларига мувофиқ таълим тизимидаги  бошқарув органларида меҳнат муҳофазаси ишларини мувофиқлаштириб бориш ва унинг бажарилишини назорат қилиш.
3.59. Жойлардаги бошқарув органлари ва таълим муассасалари учун меҳнат муҳофазаси ишларини тартибга солувчи Низомни  ишлаб чиқиш ва меҳнатни муҳофаза қилиш бўйича штат бирлиги ажратиш.

3.60. Барча таълим муассасаларида мавжуд иш ўринларини меҳнат шароитлари бўйича шаҳодатдан ўтказишни молиялаштириш.
3.61. Ўзбекистон Республикаси Меҳнат ва аҳолини ижтимоий муҳофаза қилиш вазирлиги томонидан 1996 йил 29 июлда тасдиқланган ва Ўзбекистон Республикаси Адлия вазирлиги томонидан 1996 йил 14 августда рўйхатга олинган «Меҳнатни муҳофаза қилиш бўйича ўқитишни ташкил этиш ва билимини текшириш намунавий Низоми» асосида Қорақалпоғистон Республикаси, вилоятлар ва Тошкент шаҳар доимий аттестация комиссияси аъзоларини ўқитишни ташкил қилиш. 
3.62. Халқ таълими тизимидаги педагог ва ходимлар, талабалар ва ўқувчилар билан содир бўлган бахтсиз ҳодисаларни вақтида ҳисобга олиб, текшириб бориш ва амалдаги Низом талаблари асосида бу ҳақда тармоқ касаба уюшмаси Марказий кенгашини хабардор қилиш ҳамда тегишли ҳужжатларда берилган имтиёзлардан фойдаланишга эришиш. 

3.63. Меҳнат кодекси 217-моддаси талабига асосан меҳнат шароити ноқулай ишларда банд бўлган ходимларга махсус кийим-бош, пойабзал, бошқа ҳимоя воситалари билан таъминлаш. 
3.64. Иш берувчилар барча ходимларга хавфсиз меҳнат шароитларини яратадилар ва уларнинг соғлиғига, қобилиятига етказилган зарар учун қонунчиликда белгиланган тартибда жавобгар бўладилар ҳамда жамоа шартномалари ва меҳнатни мухофаза қилиш бўйича битимларнинг тадбирларига мувофиқ маблағлар ажратадилар.
3.65. Ходимнинг иш жараёнида вафот этиш муносабати билан бир йўла бериладиган нафақанинг миқдори марҳумнинг олти йиллик ўртача иш ҳақидан кам бўлиши мумкин эмаслигини эътироф этадилар ва марҳумнинг дафн маросимини ташкил қиладилар, нафақа миқдорининг қонунда белгилангандан ташқари кўтарилиши жамоа шартномалари орқали белгиланади                             (МКнинг 194-моддаси).
3.66. Жамоа келишувлари ва шартномаларида меҳнат муҳофазаси бўлимининг мавжуд бўлиши ва унда:

- меҳнат муҳофазаси чора-тадбирлари ва битимни бажаришга маблағ ажратиш;

- ходимларга сут, махсус кийим, пойабзал ва бошқа шахсий ҳимоя воситаларининг бепул берилиши;

- ходимларни дастлабки ва даврий тиббий кўриклардан ўтказиш;

- ходимларни меҳнат муҳофазаси бўйича ўқитиш ва билимларини текширувдан ўтказиш;
- иш ўринларини меҳнат шароитлари бўйича шаҳодатдан ўтказиш;

- иш берувчининг фуқаролик жавобгарлигини мажбурий суғурта қилиш каби асосий масалалар иш берувчиларнинг мажбуриятлари сифатида акс эттирилиши ва уларнинг ҳар бир жамоа шартномасида киритилган ҳолда ва амалга оширилиши юзасидан идоравий назоратни таъминлаш.

Педагоглар, ходимлар, уларнинг оила аъзолари, талабаларни ҳар томонлама камол топтириш борасида турли тадбирлар ўтказиб бориш
3.67. Давлат дастурларини бажариб боришда маҳаллий ҳокимият, таълим муассасалари жамоалари, касаба уюшмаси кенгашлари ва жойлардаги бирлашган касаба уюшма қўмиталари ҳамда тегишли жамоат ташкилотлари билан ҳамкорликда педагоглар, ходимлар, талабалар ўртасида жисмоний тарбия ва спорт, оммавий-маданий тадбирлар ташкил этиш.

3.68. Таълим муассасалари қошидаги мавжуд болалар оромгоҳларининг моддий-техника базасини мустаҳкамлаш, талабалар, ходимларнинг фарзандларини соғломлаштириш ва дам олишларини талаб даражасида ташкил этишда амалий ёрдам бериш.

3.69. Маънавият ва маърифат хоналарини Ўзбекистон Республикаси Президенти асарлари ва Мустақиллик йилларида чоп этилган адабиётлар ҳамда плакатлар ва техник воситалар билан таъминлаш. 

3.70. Умумхалқ ва касб байрамлари арафасида кам таъминланган, кўп болали, ёлғиз оилаларга, меҳрибонлик уйлари тарбияланувчиларига, махсус мактаб-интернат ўқувчиларига хайрия ёрдами кўрсатиш. 
IV.  ЎЗБЕКИСТОН ТАъЛИМ, ФАН ВА МАДАНИЯТ ХОДИМЛАРИ КАСАБА УЮШМАСИ МАРКАЗИЙ  КЕНГАШИНИНГ МАЖБУРИЯТЛАРИ 
Меҳнат шартномаси, бандлик кафолатлари бўйича

амалга ошириладиган ишлар
4.1. Педагог кадрлар ва уларга бўлган эҳтиёжнинг истиқболли режаларини, кадрлар тайёрлаш ва сифатини ошириш, ёши, қўнимсизлиги, мавжуд ўқув юкламаси, фанлар (мутахассисликлар) бўйича етишмаслигини ҳисобга олган ҳолда мониторинг ташкил қилиш ишларида касаба уюшма органларининг иштирокини таъминлаш.                               

4.2. Таълим муассасаларида педагог кадрларни, айниқса олий ўқув юртини ҳамда касб-ҳунар коллежи битирувчиларини ва имконияти чекланган ёш мутахассислар  бандлигини таъминлаш ишларида кўмак бериш.

4.3. Вазирлик тасарруфидаги таълим муассасалари ёпилишининг олдини олиш, дарс соатлари қисқарган ўқитувчиларни тегишли вазирликлар ва идоралар ҳамда маҳаллий ҳокимиятлар билан ишга жойлаштириш                      чора-тадбирларини амалга ошириш борасида иш берувчиларга амалий ёрдам кўрсатиш.

4.4. Тармоқнинг истиқбол ривожланиши давлат Дастурига киритилиши учун янги иш ўринларини яратиш бўйича Ўзбекистон Республикаси Вазирлар Маҳкамасига ҳамкорликда таклифлар киритиш. 

4.5. Ўзбекистон касаба уюшмалари Федерацияси Кенгаши Ижроия қўмитасининг 2011 йил 5 майдаги “Усто-шогирд” усулини жорий этилиши борасидаги ишларда Федерацияга аъзо ташкилотлар ва улар қошидаги Ёшлар кенгашларининг фаолиятларини янада кучайтириш тўғрисида”ги 6-1 Раёсат қарори асосида касб-ҳунар коллеж битирувчиларининг халқ таълими  муассасаларида амалиётини ташкил этилиши ва уларни кейинчалик иш билан таъминланиши, янгидан ишга кирган ёш мутахассисларнинг қўнимсизлиги, битирувчи талаба-ўқувчиларнинг ҳуқуқий ва ижтимоий-иқтисодий ҳимояси  масалалари бўйича жамоатчилик назоратини ўрнатиш. 
4.6. Ходимнинг ташаббуси билан уни вақтинча бошқа ишга ўтказиш учун  узрли сабаблар рўйхати, шунингдек бошқа ишга ўтказилганда меҳнатга ҳақ тўлаш шартларини жамоа шартномаларида белгилаш.

4.7. Иш берувчининг ташаббуси билан ходимни бошқа ишга ўтказиш муддатининг чегараси, меҳнатга тўланадиган ҳақнинг аниқ миқдорлари, шунингдек ишлаб чиқариш зарурияти деб ҳисобланадиган ҳолатларни жамоа шартномаларига киритиш.

4.8. Иш берувчининг ташаббуси билан меҳнат шартномасини бекор қилинганда (корхона тугатилган ва корхона раҳбари, унинг ўринбосари, бош ҳисобчи ёки унинг вазифасини бажарувчи шахс билан меҳнат шартномаси бекор қилинган ҳоллардан ташқари), 101-моддага биноан касаба уюшмаси қўмитасининг олдиндан розилигини олиш масаласини барча миқёсдаги жамоа келишувлари ва шартномалари шартларига киритиш.                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                        

4.9. Касаба уюшмаси ташкилотларига сайланган ва асосий ишидан озод этилмаган ходимларга интизомий жазо беришга, улар билан тузилган меҳнат шартномасини иш берувчининг ташаббуси билан бекор қилишга, шунингдек вакиллик органлари таркибига сайланган ходимлар билан меҳнатга оид муносабатларни уларнинг сайлаб қўйиладиган лавозимдаги ваколати тугагаганидан кейин ики йил давомида иш берувчининг ташаббуси билан маҳаллий меҳнат органининг олдиндан розилигини олмай туриб бекор қилишга йўл қўймаслик. (МК 25-моддаси)                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                          
4.10. Ўқув-педагогик юкламанинг режаси, дарсларни ўтказиш жадвалини ҳамда педагог ва ходимларнинг маошлари, устама ва  қўшимча ҳақ миқдорини  тасдиқлашда таълим муассасалари касаба уюшмаси ташкилоти вакилининг  қатнашишини таъминлаш.

4.11. Тармоқда ишлаётган профессор-ўқитувчилар ҳамда  ходимларни  аттестациядан ўтказиш комиссияси таркибига касаба уюшмаси ташкилоти вакилини киритиш.      
 
4.12. Халқаро Меҳнат Ташкилотининг “Ишга қабул қилиш учун энг кичик ёш тўғрисида”ги 138 ҳамда ”Болалар меҳнатининг энг ёмон шакллари тўғрисида”ги 182-Конвенциялари талабларини ҳамкорликда ижросини таъминлаш борасида жамоатчилик назоратини ўрнатиш.
4.13. Халқ таълими вазирлиги тизимида “Хизматчиларнинг асосий лавозимлари ва ишчилар касблари тармоқ таснифлагичини (классификаторини) ишлаб чиқилишида иштирок этиш.
 

4.14. Иш берувчиларнинг тармоқ ходимлари  билан меҳнат шартномаларини тузиш ишларининг қонунга зид бўлмаслиги юзасидан жойларда таълим муассасалари раҳбарлари ҳамда барча миқёсдаги касаба уюшма ташкилотларига ҳуқуқий ёрдам кўрсатиш ва ушбу масалаларнинг  назоратини жамоа шартномалари орқали  амалга ошириш.
Меҳнатга ҳақ тўлаш, кафолатли тўловлар ва компенсация

тарзида тўловлар борасидаги вазифалар
4.15. Ўзбекистон Республикаси Вазирлар Маҳкамасининг 2002 йил                      19 мартдаги 88-сонли «Иш ҳақи ўз вақтида тўланишига доир қўшимча чора-тадбирлар тўғрисида»ги қарорининг бажарилишини таъминлаш мақсадида хал таълими муассасаларида иш ҳақининг ўз вақтида ва тўлиқ тўланиши бўйича чора-тадбирлар кўриш ҳамда улар ижросини назорат қилиб бориш. 

4.16. Халқ таълими вазирлиги тасарруфидаги муассасаларида Ўзбекистон Республикаси Меҳнат кодексининг 161-моддаси асосида меҳнатга ҳақ тўлашнинг ҳар ярим ойда бир мартадан кам бўлмаслигини ва иш ҳақини ўз вақтида тўланиши учун муассаса раҳбарини шахсан жавобгарлигини таъминланишини назорат қилиш.

4.17. Қишлоқ хўжалик ишларига жалб қилинган ходимлар ўртача иш ҳақининг сақлаб қолинишини  ва тўланишини назорат этиш.        

4.18. Халқ таълими вазирлиги тасарруфидаги муассасаларида Ўзбекистон Республикаси Меҳнат кодексининг 161-моддаси асосида меҳнатга ҳақ тўлаш муддатларининг ҳар ярим ойда бир мартадан кам бўлмаслигини, иш ҳақини ўз вақтида тўланиши ва унда муассаса раҳбарини шахсан жавобгарлиги борасида назорат қилиш. 
4.19. Иш ҳақи тўловлари банк муассасалари айби билан кечиктирилганда банк ва мижоз ўртасида тузилган шартномага асосан тўловлар тегишли жарималар инобатга олинган ҳолда бажарилишини талаб қилиш ва шу маблағ ҳисобига меҳнатга ҳақ тўлашни тартибга солиш борасида иш берувчининг мажбуриятлари жамоа шартномаларига киритиш.

4.20. Ходимларнинг турли тоифалари учун (МК 170-173-моддаларида назарда тутилган) устамалар, қўшимча тўловлар ва компенсациялар тўланишини ушбу Келишув ва жамоа шартномалари орқали назоратини ўрнатиш.
 

4.21. Ўзбекистон Республикаси Президентининг 2005 йил 25 ноябрдаги «Халқ таълими ходимлари меҳнатига ҳақ тўлаш тизимини такомиллаштириш ва уни моддий рағбатлантиришни кучайтириш чора-тадбирлари тўғрисида»ги  ПҚ-227-сонли қарори асосида умумтаълим муассасаларининг ўрнак кўрсатган ходимларини рағбатлантиришнинг директор жамғармасидан ойлик устамалар ва бошқа рағбатлантиришлар белгилаш бўйича умумтаълим муассасалари ҳузуридаги махсус комиссия таркибига касаба уюшмаси ташкилоти вакилининг киритилишини таъминлаш.
4.22. Касаба уюшма органларида юқори малакали касаба уюшма кадрларини тайёрлаш ва салоҳиятини ошириш мақсадида фаоллар билан ўқув семинарлар ташкил этиш, қуйи ташкилотларни услубий қўлланмалар, ҳуқуқий-меъёрий ҳужжатлар билан таъминлаш, таниқли олимлар, фан арбоблари, фахрийлар билан касаба уюшмаси аъзоларининг учрашувларини ташкил этиш,  ҳалқаро ишларни ва касаба уюшмаси туризмини ривожлантириш, меҳнаткашларни маънавий салоҳиятини бойитиш, Республикамизнинг қадимий шаҳарларига саёҳатлар уюштириш. 
4.23. Ишдаги ютуқлар учун ходимга нисбатан рағбатлантириш чораларини қўллаш ҳамда меҳнат соҳасида давлат ва жамият олдидаги алоҳида хизматлари учун давлат мукофотларига тавсия этиш (МКнинг 180-моддаси).  
Иш вақти ва дам олиш кунлари
4.24. Халқ таълими муассасаларида профессор-ўқитувчилар ва ходимларнинг иш вақтини ҳамда дам олиш кунларини белгилашда Ўзбекистон Республикаси Меҳнат кодексининг 114-132-моддалари талабларига риоя этилишини назорат қилиш.

4.25. Иш вақтидан ташқари ишлашга ходимнинг розилигисиз йўл қўймаслик. 

4.26. Барча ходимлар учун  асосий иш вақтидан ташқари унга қўшимча бериладиган ишнинг муддати йилига 120 соатдан ортиқ бўлмаслигини назорат қилиш.

4.27. Дам олиш ва байрам кунларида ходимни ишга жалб қилишда касаба уюшмаси ташкилоти  билан келишиб, белгиланган меъёрий ҳужжатлар асосида  амалга оширилишини назорат қилиш.   

4.28. Ҳар йилги асосий ва қўшимча ҳақ тўланадиган меҳнат таътиллари жадвалини тузишда  иш берувчининг касаба уюшмаси ташкилоти билан келишишини таъминлаш.       

4.29. Уч ёшдан ошмаган болалари бор аёлларга иш вақтининг ҳафтасига ўттиз беш соатдан ошмаслигини назоратга олиш.
4.30. Меҳнат таътилини бўлиб бериш, қисман бериш, бошқа муддатга тўлиқ ёки қисман кўчириш ҳамда меҳнат таътилидан чақириб олишни иш берувчи томонидан фақат ходимнинг ва касаба уюшмаси қўмитасининг розилиги билан амалга оширилишига эришиш.
4.31. Ишлаб чиқариш ва молиявий имконияти мавжуд муассаса томонидан ўзининг шахсий маблағлари ҳисобидан ходимга ҳақ тўланадиган қўшимча меҳнат таътили бериш ва буни ҳар йилги асосий таътилга қўшиш, ҳақ тўланадиган қўшимча меҳнат таътилини бериш ва унинг муддатлари шартларини жамоа шартномасида кўрсатишга эришиш.

4.32. Жамоа шартномасида белгиланган ҳолда ходимга оилавий шароитига (ўзининг тўйи, боласининг тўйи, оила аъзоси(ота, она, фарзанд, ака, ука, опа, сингил)нинг ўлими ва бошқа узрли сабабларга) кўра қонун доирасида иш ҳақи сақланган ҳолда таътил беришда жамоатчилик назоратини ўрнатиш.

4.33. Ходим билан иш берувчи ўртасидаги келишувга биноан меҳнат шартномаси бекор қилинганда, ходимнинг хоҳишига кўра, йиллик асосий ва қўшимча таътилларни олиб, ундан кейин меҳнат муносабатларини бекор қилишни жамоат шартномаларига киритиш (МКнинг 152-моддаси).

4.34. Иш берувчи билан ходим ўртасидаги келишувга биноан тўлиқсиз иш куни ёки иш хафтаси белгилаш масаласини жамоа шартномасига киритиш (МКнинг 119-моддаси).

4.35. Таълим муассасаларида ишлаб чиқаришдан ажралмаган ҳолда ўқиб, ўқув режасини бажараётган ходимларга иш жойидан ҳақ тўланадиган қўшимча таътил бериш ва қисқартирилган иш хафтаси шароитида ишлаш ҳуқуқини бериш ва бундай ходимлар учун қўшимча имтиёзлар жамоа шартномалари орқали белгиланишига эришиш (МКнинг 249-моддаси).
Меҳнат интизоми
4.36. Вазирлик тизимида профессор-ўқитувчилар, ишчи-ходимлар ва талабаларга нисбатан меҳнат интизоми шартларининг қўлланишини Меҳнат Кодексининг 174-184-моддалари ҳамда мазкур келишувга киритилган талабларга асосан амалга оширишни назорат қилиш.

4.37. Педагоглар, ходимлар, талабалар орасида меҳнат, ўқиш ва ишлаб чиқариш интизомини мустаҳкамлашга қаратилган тушунтириш ва ташкилий ишларни олиб бориш, жойларда низоларга олиб келувчи вазиятларнинг олдини олишга қаратилган чораларни ҳамкорликда амалга ошириш. 

4.38. Ўзбекистон Республикаси Меҳнат кодексининг тегишли моддаларида кўзда тутилган талаблар асосида барча таълим муассасаларида ички меҳнат тартиб қоидаларининг қабул қилинишини назоратга олиш.

Меҳнат муҳофазаси
4.39. Ўзбекистон Республикаси Вазирлар Маҳкамасининг 1997 йил              6 июндаги 286-сонли «Ишлаб чиқаришдаги бахтсиз ҳодисаларни ва ходимлар саломатлигининг бошқа хил зарарланишини текшириш ва ҳисобга олиш тўғрисида»ги Низом талаблари бахтсиз ходисанинг ҳақиқий сабабларини аниқлаш борасида жамоатчилик назоратини ўрнатиш.                                         

4.40. Халқ таълими муассасалари жамоалари учун ижтимоий-иқтисодий ҳимоя ва меҳнат муҳофазаси бўйича ишлаб чиқиладиган меъёрий ҳужжатларни тайёрлашда ҳамкорлик қилиш.                            

4.41. Халқ таълими муассасаларидаги талабалар турар жойлари, санаторий профилакторийлар, ошхона,  тиббиёт хоналари, хотин-қизлар учун гигиена хоналари, душ, спорт зали ва майдончаларининг фаолиятини яхшилаш борасида назорат ишларини олиб бориш.
4.42. Меҳнат муҳофазаси бўйича қонунчиликда белгиланган имтиёзларнинг амалда қўлланиши устидан назорат олиб бориш.

4.43. «Меҳнат муҳофазаси бўйича жамоат назоратини энг яхши ташкил  этиш» республика кўрик-танловини ўтказиб бориш.

4.44. Жамоа келишувлари ва шартномаларида меҳнат муҳофазаси бўлимининг мавжуд бўлиши ва унда:

- меҳнат муҳофазаси чора-тадбирлари ва битимни бажаришга маблағ ажратиш;

- ходимларга сут, махсус кийим, пойабзал ва бошқа шахсий ҳимоя воситаларининг бепул берилиши;

- ходимларни дастлабки ва даврий тиббий кўриклардан ўтказиш;

- ходимларни меҳнат муҳофазаси бўйича ўқитиш ва билимларини текширувдан ўтказиш;

- иш ўринларини меҳнат шароитлари бўйича шаҳодатдан ўтказиш;

- иш берувчининг фуқаролик жавобгарлигини мажбурий суғурта қилиш каби асосий масалалар иш берувчиларнинг мажбуриятлари сифатида акс эттирилиши ва уларнинг ҳар бир жамоа шартномасида киритилган ҳолда ва амалга оширилиши юзасидан жамоатчилик назоратни таъминлаш.

Педагог ва ходимлар, уларнинг оила аъзолари, талабаларни ҳар томонлама камол топтириш борасида турли тадбирлар ўтказиб бориш

4.45. Жойларда қабул қилинаётган мосланувчан жамоа шартномалари орқали иш берувчилар томонидан педагог ходимлар ва уларнинг оила аъзоларини ҳар йили маданий дам олдириш ва соғломлаштиришни ташкил этиш чораларини  кўриб борилишига эришиш. 

4.46. Соғломлаштириш ва дам олиш учун йўлланмаларнинг тақсимланиш жараёнида кам таъминланган ходимлар, талабалар, ишлаётган пенсионерлар, уруш ва меҳнат фахрийлари ҳамда хотин-қизларга имтиёзлар яратилишига имкон даражасида ёрдам бериш.
4.47. Жамоа шартномалари орқали ҳар йили тармоқдаги кам таъминланган ва кўп болали оилалар аъзолари, Чернобил АЭСдаги фалокатни бартараф этиш иштирокчилари, байналминалчи жангчилар, ишлаётган меҳнат фахрийлари ва многиронлари ҳамда Ўзбекистон Республикаси олдида хизматлари бор шахсларнинг маълум миқдорини касаба уюшмалари санаторийларида бепул соғломлаштиришни кўзда тутиш. 
4.48. Ёз мавсумида болалар соғломлаштириш оромгоҳларида тармоқ ходимлари фарзандларини дам олишларини ташкил этишга қаратилган тизимли чора-тадбирларни амалга ошириб бориш.
4.49. Болалар соғломлаштириш оромгоҳларида “Меҳрибонлик” уйлари тарбиянувчиларидан етим болаларни, шунингдек Оролбўйи минтақасида истиқомат қилувчи тармоқ ходимлари болаларини республиканинг экологик жиҳатидан қулай ҳудудларида соғломлаштирилишига кўмаклашиб бориш.

4.50. Халқ таълими ходимлари анъанавий республика спартакиадаси, педагог ва ходимлар, талаба ва ўқувчиларнинг спорт мусобақаларини ўтказиш ва тадбир иштирокчиларини соғломлаштириш ишларини ташкил қилиш.

4.51. Педагог ва ходимлар, талаба-ёшлардан тушаётган мурожаатларни инобатга олган ҳолда уларга моддий томондан ёрдам кўрсатиб бориш ҳамда ушбу масалалар бўйича Ўзбекистон Республикаси Халқ таълими вазирлиги билан ҳамкорлик ишларини олиб бориш.

4.52. Таълим муассасалари касаба уюшмаси қўмиталари раислари ва ташкилотчиларининг белгиланган режа асосида ўқув семинарларини ташкил қилиш.                                        

4.53. «Умид ниҳоллари» республика мактаб ўқувчиларининг спорт мусобақаларини ташкил қилишда ва ғолибларни рағбатлантиришда ҳамкорлик қилиш.    
4.54. Умумхалқ ва касб байрамлари арафасида кам таъминланган, кўп болали, ёлғиз оилаларга, меҳрибонлик уйлари тарбияланувчиларига хайрия ёрдами кўрсатиш, иқтидорли талабалар, ўрнак кўрсатаётган педагог ва ходимларни моддий ва маънавий жиҳатдан рағбатлантириш.  

               V. КЕЛИШУВ БАЖАРИЛИШИНИНГ НАЗОРАТИ
5.1. Келишувнинг бажарилиши назоратини иккала тараф амалга оширадилар. Келишувнинг бажарилишини якунлари тўғрисидаги маълумотларни келишув комиссияси аъзолари тайёрлайдилар ва бир марта ҳар йилнинг тўртинчи чорагида кўриб чиқиб ҳамда натижалари тўғрисида Халқ таълими Вазирлиги Хайъати ва Ўзбекистон таълим, фан ва маданият ходимлари касаба уюшмаси Марказий кенгашининг Раёсатига ахборот берадилар.   

